
యళుకక దిరిగి యింపగుచోటఁ బండి

యతివతో ముచ్చటలాడుచు నిటుల

నతఁడు కొన్నిదినంబు లయ్యెడ నుండె

ఒకనా డతఁడు బుద్ది నూహించి దుఃఖ

మకట నే మత్తుండనై యేల నుంటి1560. 

నమ్మఁదగనివారి నమ్మి యిట్లేల

సొమ్ములు రాజ్యముల్ సుఖములు విడిచి

యడవులఁ బడనాయె నలివేణి యిట్లు

పడరానియిడుములు పడనాయె నకట

పసిడిమేడల నాడు భామిని యిందు

వసివాడఁ బొదరిండ్ల వర్తించనాయె

విరులపానుపులపై విహరించు పడతి

చురుకైన ముండ్లపై సొలయంగనాయె

బలు తూగుటుయ్యెలఁ బవళించు చెలువ

పలురాతిదిన్నెలఁ బడియుండనాయె
1570. 

మగువలు గొలువగా మలయు మానవతి

మృగములు బెదిరించ మెలగంగ నాయె

సరసాన్నపానముల్ చవిఁ జూచునింతి

విరసకందంబులు వేడంగనాయె

కటకటా విధి యెంత కఠినుఁడో సిరుల

నటమటించి కడింది యాపదల్ పెట్టె

నెవ్వరు దిక్కింక యేమి సేయనగు

నెవ్వరు నా మది నెడ దీర్చువారు

అనుచు నసహ్యశోకాగ్నిచేఁ గంది

కనుగవ  నశ్రువుల్ కడు వెల్లివిరియ
1580. 

